
Cwmni Cyfyngedig drwy Warant
Rhif Cofrestredig: 6329045

Fferm Penrallt 

Trefdraeth
Sir Benfro
SA42 0QE

Mmordey@googlemail.com
At holl aelodau Rhwydwaith Amgylcheddol Sir Benfro 

Annwyl gyfeillion,

Y newyddion diweddaraf i’r aelodau; GORFFENNAF 2009.

GAIR I’CH ATGOFFA – rhowch wybodaeth am ddigwyddiadau, syniadau a mentrau ar eich gwefan: www.tenp.org.uk
Mae gennym Galendr ar y wefan erbyn hyn ac mae croeso i HOLL AELODAU’R RHWYDWAITH roi cyhoeddusrwydd i ddigwyddiadau, cyfarfodydd ac ati ar y dudalen honno. Yn hytrach nag anfon degau o negeseuon o’r fath at bobl, byddwn yn rhoi cymaint o wybodaeth ag sy’n bosib ar y wefan – felly ewch yno’n aml OS GWELWCH YN DDA. Byddwn yn dal i roi cyhoeddusrwydd i ddigwyddiadau penodol y Rhwydwaith ar y dudalen Digwyddiadau sydd ar y wefan. 

Gallwch e-bostio eich cyfraniadau ataf fi neu eu hanfon yn UNIONGYRCHOL at weinyddwr ein gwefan, Neil Bland. Bydd angen i chi anfon copi at Neil - nrbland@gotadsl.co.uk - mewn da bryd.
Rwy’n gobeithio y bydd yr ychydig eiriau hyn yn ddefnyddiol er mwyn rhoi rhyw syniad i aelodau’r Rhwydwaith beth sydd wedi bod yn digwydd ers y cylchlythyr diwethaf – crynodeb byr iawn yw hwn, ond gobeithio y bydd yn rhoi darlun i’r aelodau o’r prif bethau y mae’r Rhwydwaith yn ymwneud â hwy.

–

 

21/7/09.

 

 

·

 

Cafwyd nifer o gyfarfodydd gyda sefydliadau eraill 

–

 

gydag Awdurdod 

Porthladd Aberdaugleddau 

(

i drafod cynnal digwyddiad 

a

’r posibilrwydd 

o gael

 

cyllid 

–

 

er nad oedd 

modd cael 

cyllid cynigiwyd rhywfaint o 

gymorth 

“

ymarferol

” 

ar ffurf def

nydd o ystafelloedd cynhadledd

). 

Yn 

ychwanegol at hyn, cynhaliwyd cyfarfod gyda Phennaeth Cynllunio 

a 

Swyddog Cronfa Datblygu Cynaliadwy Awdurdod Parc Cenedlaethol 

Arfordir Penfro i drafod

 

mwy o weithio ar y cyd a hefyd y posibilrwydd 

o wneud cais am arian

 

(

gweler isod

).

 

·

 

Derbyniwyd a chymeradwywyd tri chais am aelodaeth, sef ceisiadau 

gan Dref 

D

rawsnewid 

H

wlffordd

, 

Cymdeithas Mudiadau Trafnidiaeth 

Gymunedol Sir Benfro 

a 

Gr

w

p Ynni De

-

ddwyrain Sir Benfro

. 

Ceir mwy o 

wybodaeth a manylion cysylltu ar gyfer pob 

gr

w

p ar wefan y 

Rhwydwaith

. 

Yn y cyfamser 

-

 

CROESO

!

 

·

 

Mae llawer o wybodaeth am ymgyngoriadau a digwyddiadau wedi eu 

rhoi ar y wefan

 

–

 

www.tenp.org.uk

 

–

 

a

c mae’r 

calendr 

wedi cael ei 

ddiweddaru’n rheolaidd

. 

Paratowyd a

droddiad yn cynnwys y 

wybodaeth ddiweddaraf i’r aelodau ym mis Mai ac mae hwn hefyd i’w 

weld ar y wefan.

 

·

 

Mae Bwrdd yr Ymddiriedolwyr wedi cyfarfod unwaith 

(30/6/09) a

c mae 

rhaglen ddigwyddiadau a gweithgareddau ar gyfer yr hydref/dechrau’r 

gaeaf wedi cael 

ei pharatoi

 

(

gweler isod

).

 

·

 

Cynhaliwyd y digwyddiad 

Tariffau Bwydo i Mewn

 

ar

 

21/5/09 

–

 

daeth 

dros

 

70 

o bobl ynghyd ar gyfer y digwyddiad 

a

 

chafwyd adborth 

cadarnhaol iawn i’r gynhadledd 

(

a drefnwyd ar y cyd â Chanolfan Eco 

Gorllewin Cymru

). 

Mae adroddiad am y gynhadledd i’w weld ar wefan y 

Rhwydwaith

.

 

·

 

Mae’r Cynllun 

Busnes 

wedi cael ei adolygu a’i ailwampio, ac mae i’w 

weld ar wefan y Rhwydwaith

. 

 

·

 

Cafwyd gohebiaeth e

-

bost gyson am nifer o wahanol bynciau gyda’r 

sefydliadau sy’n aelodau o’r rhw

ydwaith

. 

 

·

 

Mae gwaith wedi cael ei wneud gan yr Ymddiriedolwyr ac aelodau eraill 

mewn ymateb i broses y Cynllun Datblygu Lleol

 

(

Cyngor Sir Penfro

 

a

c

 

Awdurdod Parc Cenedlaethol Arfordir Penfro

).

 

·

 

Mynychodd y cydgysylltydd ddiwrnod rhwydwaith ar y Newid yn yr 

Hinsawdd

. 

 


Newyddion/gwybodaeth arall
Eitem 1

Cyfarfod gydag Ifor Jones ac Emma Taylor, Awdurdod Parc Cenedlaethol Arfordir Penfro, 2 Gorffennaf 2009.

Cyfarfûm ag Ifor ac Emma i drafod beth y mae’r Parc yn ei wneud er mwyn mynd i’r afael â’r newid yn yr hinsawdd ac ennyn diddordeb y gymuned, ac er mwyn gweld y gwaith sydd wedi cael ei wneud ym mhencadlys y Parc (cynaeafu dŵr glaw, system bwyleri sy’n defnyddio peledi coed a rhywfaint o wresogi solar).
Bydd Ifor ac Emma yn paratoi papur briffio ar gyfer rhifyn mis Medi o’r cylchlythyr ar gyfer aelodau’r Rhwydwaith. Yn y papur briffio hwn byddant yn amlinellu datganiad sefyllfa yn ymwneud â materion cynllunio, ac yn nodi pa gefnogaeth, cyngor a chyfarwyddyd sydd ar gael gan swyddogion Awdurdod Parc Cenedlaethol Arfordir Penfro. Bydd Emma’n darparu papur briffio yn ymwneud â’r mathau o gynlluniau a ariannwyd gan y Gronfa Datblygu Cynaliadwy. Bydd hefyd yn awgrymu sut y gallai’r cynllun ddatblygu yn y dyfodol.
Yn y cyfamser, un o brif flaenoriaethau Awdurdod y Parc Cenedlaethol yw lleihau allyriadau. Mae hefyd yn rhoi blaenoriaeth i gynyddu ymwybyddiaeth o newid hinsawdd a’i ganlyniadau ymhlith trigolion lleol ac ymwelwyr, ynghyd â’r nod o sicrhau gostyngiad o 3% y flwyddyn mewn allyriadau carbon.

Mae gennym gopi (y gallem ei e-bostio) o Ynni Adnewyddadwy, Awdurdod Parc Cenedlaethol Arfordir Penfro, ymateb terfynol drafft - gadewch i mi wybod os hoffech gael copi.
Felly cadwch lygad am y diweddariadau hyn ynghyd â manylion cyswllt cynhwysfawr gan Awdurdod y Parc Cenedlaethol yn y cylchlythyr nesaf.

Eitem 2
Papur briffio ynglŷn ag ynni adnewyddadwy, gan Charlie Mason, Cadeirydd Rhwydwaith Amgylcheddol Sir Benfro

(

Gorffennaf

 

2009)

 

 

CYNGOR SIR 

P

ENFRO YN YSTYRIED DEWISIADAU YNNI 

ADNEWYDDADWY

 

 

Mae Prif Swyddogion ac Aelodau Cyngor Sir 

P

enfro ar hyn o bryd yn trafod papur 

polisi

, 

sy’n ystyried nifer o ddewisiadau ynni adnewyddadwy 

pellgyrhaeddol eu 

heffaith 

a allai gael eu mabwysiadu gan y Cyngor Sir yn y dyfodol

.

 

 

 

Mae hyn yn newyddion da i’r amgylchedd 

a

c mae’n gam pwysig tuag at wneud y sir 

yn Sir Gynaliadwy, sef prif nod y Rhwydwaith

.

 

 

Yr hyn sy’n 

‘

ysgogi

’ 

trafodaethau’r Cyngor Sir 

yw Ymrwymiad y Deyrnas Unedig i 

Leihau 

Carbon, 

a fydd yn dod i rym yn 

2010. 

Bydd yr ymrwymiad hwn yn galw ar 

bob un o’r defnyddwyr ynni mawr i leihau eu hallyriadau 

C02. 

Bydd peidio â gwneud 

hynny’n arwain at gosb ariannol 

(

mae’r dull gweithredu’n debyg i’

r dreth tirlenwi ar 

gyfer gwastraff

). 

Am fwy o fanylion ewch i

: 

www.lga.gov.uk/lga/publications/publication

-

display.do?id=1933844

.

 

 

Er bod y Rhwydwaith yn aml yn feir

niadol, ond mewn modd adeiladol, 

o 

fethiant y 

Cyngor Sir i fabwysiadu egwyddorion Datblygu Cynaliadwy yn ei bolisïau a’i 

arferion rydym hefyd yn awyddus i hyrwyddo 

‘

newyddion da

’.

 

 

Mae Cyngor Sir Penfro eisoes wedi cymeradwyo diffodd goleuadau stryd

, 

rhwng

 

hanner nos a 

5

 

y bore

, 

fel ffordd o arbed ynni ac arian

. 

 

 

Ysgol Arbennig newydd 

Portfield 

yw un o’r rhai cyntaf yng Nghymru i gael gradd 

‘A’ 

am effeithlonrwydd ynni

. 

Rydym wedi cael sicrwydd bod pob adeilad newydd

 

sy’n cael ei ystyried gan y Cyngor Sir

, 

yn y cam cynllunio,

 

yn gynllun gradd 

‘A’.

 

 

Mae arian ar gyfer buddsoddiad cyfalaf yn amlwg yn fater sy’n achosi cryn bryder i 

bob corff cyhoeddus, ond mae arbed ynni’n dda i’r amgylchedd ac i’r pwrs 

cyhoeddus

. 

 

 

Mae Papurau Gwyn Llywodraeth y Deyrnas Unedi

g ar Ynni

, (

a gyhoeddwyd ar 

15 

Gorffennaf

) 

yn cynnwys mwy o fanylion am y Tariffau Bwydo i Mewn

 

(

Arian yn Ôl 

am 

Ynni Glân

)

. Disgwylir i

’

r rhain 

fod yn hwb sylweddol i fuddsoddiad mewn ynni 

adnewyddadwy

,

 

ac

 

os manteisir ar y cyfle

oedd

, 

gallent 

leihau 

C02

 

a

 

chreu

 

swyddi yn 

lleol

.

 

 

CM 14/7/09

 


Eitem 3

Bwrdd Rhwydwaith Amgylcheddol Sir Benfro – cynhelir cyfarfodydd y Bwrdd ar y dyddiadau isod:
Medi 4
Hydref 12

Tachwedd 23
Os oes gennych rywbeth arall y byddech yn hoffi i’ch Ymddiriedolwyr ei drafod yn un o’u cyfarfodydd (materion, syniadau ar gyfer digwyddiadau...) anfonwch y wybodaeth at Marc o leiaf wythnos cyn dyddiad y cyfarfod. 

Eitem 4

Y cyfarfod nesaf ar gyfer aelodau’r Rhwydwaith:

Dydd Mercher, 9 Medi 2009, 2 – 4 pm, yn Oriel y Parc, Tyddewi.

Thema – Adeilad cynaliadwy
Ein prif siaradwr fydd Philip Roach o Awdurdod Parc Cenedlaethol Arfordir Penfro. Anfonir gwahoddiad ar wahân gyda’r neges hon.

Rhaghysbysiad am Gyfarfod Cyffredinol Blynyddol y Rhwydwaith:

Cynhelir y Cyfarfod Blynyddol ar 21 Ionawr 2010. Gobeithiwn seilio’r cyfarfod ar ymateb y diwydiant ynni i her prinder olew/newid hinsawdd ac yn y blaen. Mwy o wybodaeth i ddilyn.

Yn y cyfamser, hoffem wybod beth sy’n gweddu orau i aelodau’r Rhwydwaith; cyfarfodydd prynhawn ynteu gyfarfodydd min nos (cynnar). Anfonwch e-bost byr ataf yn nodi beth fyddai’n gweddu orau i chi, ac fe geisiwn fynd gyda’r mwyafrif.
Eitem 5

Datganiad i’r wasg gan sefydliad newydd sydd wedi ymaelodi â’r Rhwydwaith: Cymdeithas Mudiadau Trafnidiaeth Gymunedol Sir Benfro.

Mini 

–

 

cael Cymunedau i Symud

 

 

Lansiwyd 

cynllun 

Bachu Bws Mini Sir Benfro yn y Fforwm Trafnidiaeth Gymunedol yn 

Nhrel

et

ert ar

 

8 

Mehefin

. 

Mae’r syniad yn syml

: 

cysylltu grwpiau cymunedol ac ysgolion 

sydd â bws mini â grwpiau sydd angen un

.  

 

 

“

Mae

’n debyg i wasanaeth cyfarfod ar gyfer trafnidiaeth gymunedol

!” 

meddai

 

Rachel 

Evans, C

adeirydd

 

Cymdeithas Mudiadau Trafnidiaeth Gymunedol Sir Benfro

, 

sy’n 

datblygu’r cynllun

. “

Mae pawb ar ei ennill

: 

Mae grwpiau sy’n berchen ar fysiau mini’n 

cael incwm gan 

grwpiau defnyddwyr

, 

sy’n helpu iddynt dalu costau rhedeg 

a

c

 

adnewyddu eu cerbydau

. 

Mae grwpiau sy’n benthyg yn cael mynediad at gludiant 

fforddiadwy heb y gost a’r cyfrifoldeb o fod yn berchen ar eu bws eu hunain

”.  

 

 

Mae 

34 

o fysiau 

mini 

eisoes wedi eu co

frestru gyda’r cynllun

, 

sy’n caniatáu i grwpiau 

cymunedol ddefnyddio bysiau mini bach a mawr, a rhai sy’n addas ar gyfer cadeiriau 

olwyn, mewn lleoliadau ar hyd a lled sir Benfro

.  

 

 

“

Fel arfer, disgwylir i grwpiau sy’n dymuno benthyg bws mini drwy’r cynll

un ddarparu 

gyrrwr

”

, meddai

 

Rachel Evans

.

 

“

Er hynny

,

 

mae gennym griw o wirfoddolwyr i helpu 

grwpiau sydd heb eu gyrrwr eu hunain

”. 

Mae pob gyrrwr wedi cael ei hyfforddi i safon 

achrededig genedlaethol Cynllun Ymwybyddiaeth Gyrwyr Bysiau 

Mini.

 

 

Gall 

unrhyw 

gr

w

p cymunedol neu sefydliad dielw yn 

S

ir Benfro

 

ddefnyddio

’

r cynllun

. 

Bydd y 

100 

gr

w

p cyntaf i 

fynegi d

iddordeb 

yn cael talebau tuag at gost hyfforddi gyrrwr

. 

Am fwy o wybodaeth, ffoniwch 

y C

ydgysylltwyr Archebu

 

ar 

0800 783 1584. 

 

 

Ariennir 

Bachu Bws Mini Sir Benfro 

gan y Gronfa

 

Loteri Fawr 

a

 

Chynllun Datblygu 

Gwledig Cymru 

2007

-

2013

,

 

sy’n cael ei ariannu gan Lywodraeth Cynulliad Cymru a 

Chronfa Amaethyddol Ewrop ar gyfer Datblygu Gwledig

.

 

 

No

diadau i’r Golygydd

 

·

 

Manylion y llun

:  Adr

ian Davies, c

ydgysylltydd bws mini Cludiant Gwirfoddol Sir 

Benfro yn Noc Penfro

, 

yn rhoi’r allweddi i’r Cynghorydd 

Maureen Colgan, 


Eitem 6 

Cymryd rhan mewn ymgynghoriad ar-lein, “Tuag at Ddyfodol Diwastraff” – cofnodwch eich sylwadau a’ch barn drwy fynd i:
www.wales.gov.uk/consultations/environmentandcountryside/wastestrategy
(gweler crynodeb o ymateb Cyfeillion y Ddaear yn Eitem 10)

Eitem 7

Anfonodd Gina Shines neges a dolen gyswllt i ffilm (fer) wych o’r enw “The Story of Stuff”. Gallwch weld y ffilm drwy glicio ar  www.thestoryofstuff.com 

Mae’r ffilm 20 munud hon yn cyfleu syniadau sylfaenol defnyddiol iawn ac yn gwneud i chi feddwl am bethau. Mae’n werth ei gweld. Diolch Gina.

Cofiwch – os ydych yn dod ar draws unrhyw beth rydych yn teimlo y byddai aelodau eraill y Rhwydwaith yn hoffi gwybod amdano neu ddysgu mwy amdano, anfonwch y wybodaeth ataf fi, ac fe anfonaf finnau’r wybodaeth yn ei blaen. Diolch.

Eitem 8

“Bywyd Gwyllt a Byd Natur” gyda Michael Isaac

Cynhelir cyfres o ddarlithoedd ar y pwnc uchod, yng Nghanolfan Addysg Oedolion Crymych, yn dechrau ar 30/9/09 am 7 p.m.

Ffoniwch 01792 295786 i gael mwy o wybodaeth a/neu ewch i wefan Rhwydwaith Amgylcheddol Sir Benfro.

Cofiwch – fel y nodwyd uchod, rydym yn ceisio cynnwys cymaint ag sy’n bosib o wybodaeth am gyrsiau fel hwn, digwyddiadau aelodau’r Rhwydwaith a manylion eraill ar gyfer y calendr ar wefan y Rhwydwaith. Rhowch wybod i ni cyn gynted ag y bo modd, ac fe roddwn eich gwybodaeth ar y wefan. Cofiwch gadw llygad ar www.tenp.org.uk am gyfleoedd diddorol.

Eitem 9

Gorffennaf 2009






CYSYLLTIADAU NATURIOL – RHAGLEN YR HYDREF, ‘CYNHAEAF Y PERTHI’ 
Annwyl 
Hoffem eich gwahodd i gymryd rhan yn Cysylltiadau Naturiol, ein rhaglen ddi-dâl o weithgareddau â thema amgylcheddol ar gyfer grwpiau cymunedol. Bydd rhaglen y tymor nesaf, a fydd yn cynnwys gweithgareddau ymarferol a chrefftau amrywiol sy’n gysylltiedig â pherthi, yn cychwyn yng nghanol mis Medi ac yn para tan ddiwedd mis Hydref.
Dyma sut bydd y rhaglen yn cael ei rhedeg:
· Bydd pob grŵp yn cynnwys o leiaf 6 / dim mwy nag 8 o bobl gan gynnwys gweithwyr cymorth. 
· Er mwyn iddynt gael cymaint o fudd ag sy’n bosib, mae angen i bawb sy’n cymryd rhan ymrwymo i 4 ymweliad (3 ymweliad - Grŵp D).
· Bydd y diwrnodau gweithgareddau’n dechrau am 10am yn BRYDLON (9.30am ar gyfer te/coffi) ac yn gorffen am 4pm fel a ganlyn:-
	
	GRŴP A
	GRŴP B
	GRŴP C
	* GRŴP D 

	DIWRNOD 1
	Mawrth 22 Medi
	Mercher 23 Medi
	Gwener 25 Medi
	Mawrth 27 Hydref

	DIWRNOD 2
	Mawrth 29 Medi
	Mercher 30 Medi
	Gwener 2 Hydref
	Mercher 28 Hydref

	DIWRNOD 3
	Mawrth 6 Hydref
	Iau 8 Hydref
	Gwener 9 Hydref
	Iau 29 Hydref

	DIWRNOD 4
	Mawrth 20 Hydref
	Iau 22 Hydref
	Gwener 23 Hydref
	


* Cynhelir Grŵp D yn ystod wythnos hanner tymor a bydd yn rhaglen 3 diwrnod i ddechrau, gyda 4ydd diwrnod dewisol os oes digon o ddiddordeb. Mae hwn yn agored i unigolion lleol a grwpiau teuluol bychain. Mae croeso i bobl ifanc 13 oed a throsodd fynychu gyda rhiant neu warcheidwad, a gall pobl ifanc sydd dros 16 oed gymryd rhan yn annibynnol. 
· Mae’r rhaglen 4 diwrnod yn cynnwys: bioamrywiaeth perthi (½ diwrnod), perlysiau meddyginiaethol y perthi (½ diwrnod), gwneud basgedi gan ddefnyddio deunyddiau o’r perthi (1 diwrnod), gwehyddu a gwneud matiau gan ddefnyddio gwlân wedi’i lifo â deunyddiau o’r perthi (1 diwrnod) a phlygu perthi (1 diwrnod). Sylwer bod y diwrnod plygu perthi’n cael ei gynnal yn yr awyr agored a bod offer miniog yn cael eu defnyddio.
· Yn ogystal â gwneud cyfraniad parhaol i Fferm Denmark, bydd pawb sy’n cymryd rhan yn gallu mynd â rhywbeth gartref i gofio.
· Gall y grwpiau fod yn grwpiau preswyl – mae ystafelloedd cysgu syml / llety hunan arlwy ar gael os oes angen.
· Cynhelir Dathliad tymhorol gyda’r nos ar nos Sul 1 Tachwedd (mwy o fanylion i ddilyn).
· Sylwer mai dim ond i oedolion a phobl ifanc 13 oed a throsodd y mae Cysylltiadau Naturiol ar gael.
· Ni chodir tâl am gymryd rhan yn y rhaglen Cysylltiadau Naturiol, ond gweler y nodyn ynglŷn â ffioedd canslo a blaendal ar y ffurflen archebu.
Oes gennych chi ddiddordeb? Os oes, ffoniwch ni neu anfonwch e-bost atom i holi pa ddyddiadau sydd ar gael. Yna dychwelwch y Ffurflen Archebu fel cadarnhad. 
Edrychwn ymlaen yn fawr i’ch croesawu i Fferm Denmark. 
	Yr eiddoch yn gywir   
Tamara Morris, 
Swyddog Prosiect Cysylltiadau Naturiol 

O.N. Bydd angen i bawb sy’n cymryd rhan ddod â dillad addas ar gyfer yr awyr agored ac esgidiau cryf (gan fod rhai o’r gweithgareddau’n cael eu cynnal y tu allan). Bydd angen pecyn bwyd hefyd gan nad oes siop na chaffi ar y safle. Darperir diodydd yn ystod egwyliau’r bore / prynhawn.
Ffurflen Archebu CYSYLLTIADAU NATURIOL 

ar gyfer Grwpiau ac Unigolion - Medi - Hydref 2009
Anfonwch e-bost (info@shared-earth-trust.org.uk) neu ffoniwch (01570 493358) yn gyntaf i drafod eich anghenion a pha ddyddiadau sydd ar gael,
yna llenwch y ffurflen hon a dychwelwch hi i’r cyfeiriad isod. Nifer cyfyngedig o leoedd sydd ar gael a byddant yn cael eu llenwi ar sail y cyntaf i’r felin.
	Eich enw:
	
	Enw’r Grŵp/Sefydliad:
	

	Cyfeiriad - llinell 1:
	
	Cyfeiriad - llinell 2:
	

	Tref:
	
	Cod Post:
	

	Ffôn:
	
	E-bost:
	

	* Dyddiadau cytunedig x 4
(trafodwch y rhain gyda ni cyn dychwelyd y ffurflen hon)
	DIWRNOD 1
	DIWRNOD 2
	DIWRNOD 3
	DIWRNOD 4

	Unrhyw anghenion / gofynion arbennig?:
	

	Unigolion – rhowch enw a manylion rhywun y gallwn gysylltu ag ef (pe bai argyfwng) tra byddwch gyda ni:
	
	Arwyddwch yma i gadarnhau eich bod yn ymrwymo i gymryd rhan ar y pedwar diwrnod a nodwyd isod oni bai bod amgylchiadau na ellir eu rhagweld (h.y. salwch):
	

	Os ydych yn archebu ar ran grŵp rhowch ddisgrifiad byr o’ch grŵp a’i weithgareddau.
	
	** Nifer yn y grŵp:
	

	
	
	** Nifer y gweithwyr cymorth:
	


** Dim llai na 6 / Dim mwy nag 8 o bobl (rydym yn croesawu pobl ychwanegol h.y. gweithwyr cymorth ond, os ydynt yn cymryd rhan mewn gweithgareddau, rhaid sicrhau nad yw hynny’n golygu bod mwy nag 8 o bobl yn y grŵp).
DS. FFI CANSLO A BLAENDAL 
Grwpiau – Er mwyn talu costau na ellir eu hosgoi byddwn yn codi £150 os bydd grwpiau’n canslo lai na 24 awr cyn ymweliad a £75 os byddant yn canslo lai na 7 niwrnod cyn ymweliad. 
Dylai unigolion (nad ydynt yn archebu fel rhan o grŵp sydd wedi’i ffurfio’n barod) anfon siec o £25 fel blaendal (yn daladwy i Shared Earth Trust). Ceir ad-daliad ar ôl i’r unigolion fynychu pob sesiwn. Ni fyddwn yn cadarnhau bod lle i unigolyn nes byddwn wedi derbyn y blaendal hwn. 
CLUDIANT GRŴP  Oes gennych chi ffordd o gyrraedd yma? OES / NAC OES  Os nad oes, oes arnoch chi angen cymorth er mwyn dod yma? OES / NAC OES
YR IAITH GYMRAEG Nid yw pob un o’n hwyluswyr yn siarad Cymraeg. Gadewch i ni wybod os oes arnoch angen gwybodaeth yn Gymraeg. 
caniatâd TYNNU LLUNIAU CAMERA CYSYLLTIADAU NATURIOL 
Rhaglen o weithgareddau amgylcheddol tymhorol ar gyfer grwpiau cymunedol yw Cysylltiadau Naturiol. Trefnir y rhaglen gan Shared Earth Trust yn Fferm Denmark, ger Llanbedr Pont Steffan. Ar ddiwedd pob rhaglen hoffem gyflwyno tystysgrif i bawb sy’n cymryd rhan, rhoi cryno ddisg yn cynnwys lluniau i’r grŵp a threfnu arddangosfa yn dangos beth sydd wedi cael ei gyflawni. Er mwyn i ni allu gwneud hyn, a hybu Cysylltiadau Naturiol i bobl eraill, byddem yn ddiolchgar pe bai’r rhai sy’n cymryd rhan (neu’r rhieni/gwarcheidwaid) yn rhoi caniatâd inni dynnu lluniau fel cofnod ffotograffig. 
Os ydych yn gwneud cais fel unigolyn bydd angen i chi lenwi’r ffurflen isod. Os ydych yn arweinydd grŵp byddem yn ddiolchgar pe baech yn llenwi’r ffurflen isod ar eich rhan chi, a byddwn yn anfon copïau o’r ffurflen hon atoch er mwyn cael caniatâd pawb sy’n cymryd rhan yn y grŵp cyn ichi ddod yma.








                                 




Diolch.
Rwyf yn rhoi caniatâd / Nid wyf yn rhoi caniatâd (dileer fel y bo’n briodol) i chi dynnu lluniau camera a fideo fel tystiolaeth ar gyfer adborth ac ar gyfer cyhoeddusrwydd allanol.
Enw’ sawl sy’n cymryd rhan:



Dyddiad: 



Llofnod (rhiant neu warcheidwad os yw’r unigolyn dan 16 oed):





Os mai rhiant neu warcheidwad sy’n arwyddo, printiwch yr enw os gwelwch yn dda: 
  Dychwelwch y ffurflen hon cyn dydd Llun, 24 Awst, ar yr hwyraf, os gwelwch yn dda. Diolch. 
Shared Earth Trust, Canolfan Gadwraeth Fferm Denmark, Betws Bledrws, Lanbedr Pont Steffan, Ceredigion, SA48 8PB
Eitem 10

Ymgynghoriad Tuag at Ddyfodol Diwastraff Llywodraeth Cynulliad Cymru: Crynodeb Byr o Ymateb Cyfeillion y Ddaear Cymru

Crynodeb:

Mae’r adroddiad ar yr ymgynghoriad yn gofyn a ydym yn cefnogi’r dull gweithredu ‘diwastraff’ y cyfeirir ato yn y strategaeth, a’r nodau y cyfeirir atynt yn ‘Cymru’n Un: Cenedl Un Blaned’, sef y nod hirdymor o fod yn wlad ddiwastraff erbyn 2050, a’r nod tymor canolig o ailgylchu 70% o ddeunyddiau ym mhob sector erbyn 2025? 

Er bod y strategaeth yn gymharol flaengar o’i chymharu â’r targedau presennol sydd wedi’u gosod yn Lloegr nid yw’n cynnig dull “diwastraff”. Nid dim gwastraff i safleoedd tirlenwi yw ystyr bod yn ‘ddiwastraff’, ond dim gwastraff gweddilliol.
Mae targed ‘Cymru’n Un: Cenedl Un Blaned’ yn angenrheidiol, ac mae i’w gymeradwyo, ond mae 2050 yn llawer rhy bell i ffwrdd, ac ystyried y gofynion amgylcheddol a chymdeithasol presennol. Nid oes bellach i oedi ac osgoi ateb cwestiynau. Mae angen cymryd camau dewr ar unwaith, a dylid dod â’r targed ymlaen i ddim hwyrach na 2030. 
Yn yr un modd, ni fydd y “nod tymor canolig o ailgylchu 70%” yn sicrhau’r newid sy’n angenrheidiol erbyn hyn os ydym am wneud cyfraniad cenedlaethol digonol er mwyn lleihau difrod cymdeithasol ac amgylcheddol difrifol o ganlyniad i’r newid yn yr hinsawdd. Mae difrifoldeb y sefyllfa bellach yn cyfiawnhau gweithredu’r camau sydd eu hangen er mwyn cyrraedd targed o ailgylchu 70% erbyn 2015; ac 80% erbyn 2020.  Rhaid cyfuno’r targedau hyn â’r lleihad sydd ei angen mewn gwastraff er mwyn cyrraedd targed ‘Cymru’n Un; Cenedl Un Blaned’ erbyn 2025.
Nid yw’r prif darged o 70% yn darged go iawn ar gyfer ailgylchu p’un bynnag – bwriedir cynnwys defnyddio lludw llosgyddion (dewis a wrthodwyd yn Lloegr yn ddiweddar) ynghyd â gwastraff arall a oedd wedi’i wahardd cynt, megis gwastraff ar ôl glanhau traethau. Ailgylchu i greu deunydd o safon is yw lludw llosgyddion ar y gorau. Cydnabyddir erbyn hyn bod llawer o’r lludw a geir ar waelod llosgyddion yn debygol o fod yn wastraff peryglus, felly byddai mwy o ddeunydd gwenwynig yn cael ei ledaenu i’r amgylchedd. Mae’r gwir darged ailgylchu - 63% yn unig – ynghudd ym mhapurau ategol “Future Directions”.
Mae’r strategaeth yn cydnabod bod angen lleihad “aruthrol” mewn gwastraff er mwyn bod yn ddiwastraff a chyrraedd targed ‘Cymru’n Un: Cenedl Un Blaned’, ond nid yw’n mynd i’r afael â’r her o leihau gwastraff mewn ffordd ystyrlon. Mae awgrymiadau y dylid ‘sefydlogi’ gwastraff tan y flwyddyn 2020 pan fyddai targed lleihau gwastraff diwerth o 1% yn brathu yn amherthnasol gan fod angen cymaint mwy o leihad mewn gwastraff - ac maent wedi dyddio’n barod o ystyried y gostyngiad o 7% mewn deilliant gwastraff sydd wedi cael ei gofnodi er 2004/5.
 Mae’r dogfennau ymgynghori’n anghywir wrth awgrymu bod gwastraff yn cynyddu ar hyn o bryd.
Byddai’r strategaeth hon wedi bod yn un dda pe bai wedi cael ei chynnig bymtheng mlynedd yn ôl. Heddiw, fodd bynnag, mae’n amlwg nad yw’n mynd yn agos hyd yn oed at yr hyn sydd ei angen ar frys, ac mae rhannau eraill o Ewrop – ynghyd â Llanarfan yng Nghymru – eisoes yn rhagori’n rhwydd ar y targedau sy’n cael eu cynnig fel nodau ar gyfer 2025.  
Mae hybu’r broses o losgi gwastraff yn rhoi popeth yn y fantol. Mae llosgyddion yn golygu ein bod yn dal i gynhyrchu a gwaredu gwastraff. Mae’r buddsoddiad cyfalaf sy’n gysylltiedig â llosgyddion, a’u hangen parhaus am borthiant, yn golygu y bydd yn anodd iawn lleihau, ailddefnyddio ac ailgylchu gwastraff am genhedlaeth o leiaf. Mae llosgyddion yn cynnig dewis rhwydd ar gyfer gwastraff, ac yn atal datblygiadau newydd, dychymyg a chymhelliant. Mewn gwirionedd, maent yn golygu nad oes modd trawsnewid y broses o reoli gwastraff, ac nad oes modd cefnu ar yr obsesiwn presennol â dulliau rhad o waredu ac anelu at y cyrchnod gwirioneddol dda o ddefnyddio adnoddau â gwerth ychwanegol sylweddol [2].
Yn ôl adroddiad Stern mae’r dystiolaeth wyddonol ar gyfer newid hinsawdd yn “aruthrol” erbyn hyn, ac mae’r “newid yn yr hinsawdd yn arwain at beryglon difrifol iawn ym mhob cwr o’r byd” sy’n galw am “ymateb brys ym mhob rhan o’r byd”. Y casgliad syml yw bod “manteision gweithredu pendant, cynnar yn llawer mwy na’r costau.” Nid yw’r strategaeth hon yn cynnig y ‘gweithredu pendant, cynnar’ sydd ei angen, a dylid ei hailddrafftio er mwyn adlewyrchu gwir faint yr her y mae’n rhaid i’n cymdeithas ymateb iddi.
Mae Strategaeth Wastraff arfaethedig Cymru, yn enwedig y prif darged o ailgylchu 70% o’n gwastraff trefol, yn gam i’r cyfeiriad cywir, ond fel y mae ar hyn o bryd ni fydd yn gwneud y cyfraniad angenrheidiol tuag at darged “Cymru’n Un: Cenedl Un Blaned”. Mae angen rhoi llawer mwy o bwyslais ar leihau gwastraff a gosod targedau. Am nifer o resymau, gan gynnwys diffyg hyblygrwydd mewn cyfnod o newid mawr, ni ddylid ystyried llosgi fel dewis posib. Mae perygl difrifol y bydd cynnwys llosgi ac ailgylchu lludw yn tanseilio’r targedau ailgylchu blaengar a’r lefelau lleihau gwastraff sydd eu hangen. Nid yw hon yn strategaeth “ddiwastraff” go iawn tra mae llosgi’n cael ei gynnwys fel dewis posib. Nid yw’r Strategaeth yn gyson â’r gofynion sydd yng Nghymru (ond nid yn Lloegr erbyn hyn) i ddangos y ‘Dewis Amgylcheddol Ymarferol Gorau’ neu gydymffurfio â’r ‘egwyddor agosatrwydd’.
24 Gorffennaf 2009

Eitem 11

Cyflwynwyd yr astudiaeth achos isod gan Gymdeithas Gymunedol Penfro yn yr 21G – diolch i’n holl gyfeillion yno. Byddem yn annog holl aelodau Rhwydwaith  Amgylcheddol Sir Benfro i rannu enghreifftiau o’r fath o arferion a dysgu da.

Astudiaeth Achos: Gall Penfro Wneud Gwahaniaeth!
Crynodeb / Testun ar gyfer e-fwletin:
Mae grŵp yn gweithio gyda thrigolion y dref i leihau’r defnydd o ynni a dŵr a mesur y gwahaniaeth.
Pennawd ar gyfer y prif lun: Hyfforddiant Arweinwyr Beicio. Un o’r negeseuon misol yw ‘Ar Dy Feic!’
Tref yr Astudiaeth Achos: Penfro
Sir: Sir Benfro
Gwlad: Cymru
Trosolwg o’r astudiaeth achos:
Prif nod ‘Gall Penfro Wneud Gwahaniaeth!’ yw edrych sut y gall cymuned fechan ymateb yn gadarnhaol i her newid hinsawdd a lleihau’r effaith ar yr amgylchedd. 
Mae’r prosiect yn cael ei drefnu gan Grŵp Ynni Cynaliadwy Cymdeithas Gymunedol Penfro yn yr 21G Cyf. a chafodd ei lansio ym Mehefin 2009 yng Ngŵyl Datws y dref. 
Mae’r grŵp yn cynnal archwiliad o ynni a ffyrdd o fyw er mwyn canfod gwaelodlin ar gyfer ôl troed carbon a defnydd ynni’r gymuned. Y nod yw cynnal arolwg o sampl o 350 o bobl, gan ddefnyddio methodoleg a ddatblygwyd gan uwchraddedigion o Ysgol Bensaernïaeth Cymru ym Mhrifysgol Caerdydd.
Anogir pobl i wneud newidiadau drwy raglen cynyddu ymwybyddiaeth. Ceir cyfres o negeseuon misol. Dechreuodd y rhain ym Mehefin â thaflen ar Arbed Dŵr – argraffwyd taflen yn cynnwys Awgrymiadau er mwyn Arbed Dŵr a chafodd pawb a lenwodd holiadur ffordd o fyw fag am ddim yn cynnwys bag hipo ar gyfer y seston a gwybodaeth gan Asiantaeth yr Amgylchedd. Neges mis Gorffennaf oedd ‘Ar Dy Feic’, ac roedd yn cynnwys cynllun i hyfforddi pum person lleol drwy Hyfforddiant Beicio Cymru fel arweinwyr beicio. Bydd y rhain yn parhau, a bydd rhaglen 2010 yn cael ei chyhoeddi mewn calendr yn cynnwys lluniau o gystadleuaeth y bu plant yr ysgol gynradd leol yn cymryd rhan ynddi. Mae ysgolion hefyd yn cael eu hannog i ymwneud â’r prosiect ehangach.
Bydd gan bob ardal ‘Hyrwyddwr Gwyrdd’ er mwyn cynyddu ymwybyddiaeth a rhoi cyngor a gwybodaeth. Cynhelir seminarau a ffeiriau hefyd gyda sefydliadau sy’n bartneriaid a gweithdai a digwyddiadau cymunedol. 
Bydd y rhai sy’n cymryd rhan yn cadw dyddiaduron o’u cynnydd er mwyn gweld sut y gall newid mewn ymddygiad wneud gwahaniaeth. Gallai’r bobl sy’n gwneud y newid mwyaf ennill ‘Osgar Gwyrdd’ am eu hymdrechion!
Ar sail canlyniadau’r archwiliad, mae’r grŵp yn bwriadu sefydlu atebion megis prosiectau ynni adnewyddadwy ar raddfa fach a chynlluniau trafnidiaeth e.e. cerdded i’r ysgol neu rannu car. 
Bydd y prosiect yn dod i ben yn Rhagfyr 2010, pan fydd archwiliad arall yn mesur unrhyw newidiadau mewn agweddau, ymddygiad a ffyrdd o fyw yn ogystal â gwelliannau o ran yr effaith ar yr amgylchedd.  
Dylai’r canlyniadau gynnwys ymateb mwy cadarnhaol i her newid hinsawdd, gwell dealltwriaeth o’r newidiadau y mae angen i ni eu gwneud, ôl troed ecolegol llai a gwell ymdeimlad o gydlyniad cymunedol.
Mae’r prosiect wedi’i gofrestru gydag Amgylchedd Cymru. Hyd yma cafwyd cymorth ariannol gan Arian i Bawb Cymru a Sefydliad Waterloo. Gwnaethpwyd cyfraniad sylweddol tuag at y gwaith ymchwil a’r gwaith o ddatblygu’ r holiadur gan uwchraddedigion Datblygu Cynaliadwy yn Ysgol Bensaernïaeth Cymru yng Nghaerdydd.  
Costau’r prosiect: £22,807
Dolen gyswllt ar gyfer y wefan: www.pembroke21c.org/sustainableenergy
Eitem 12
Erthygl a anfonwyd gan Trawsnewid Bro Gwaun drwy Dref Drawsnewid Hwlffordd. Gobeithio y gwnewch ei mwynhau.

	Annwyl bawb.
Mae hyn yn dweud y cyfan mewn ychydig eiriau. Gobeithio y bydd yn ysbrydoliaeth i chi. Pa ddewisiadau rydym ni’n barod i’w gwneud?

	[image: image6.png]



	Mae Paul Hawken yn un o gyfeillion CharityFocus. Mae’n entrepreneur adnabyddus ac yn weithredwr amgylcheddol â gweledigaeth. Ef oedd sylfaenydd Wiser Earth ac mae wedi ysgrifennu nifer o lyfrau – y diweddaraf ohonynt yw Blessed Unrest. Ar 3 Mai 2009 cyflwynwyd doethuriaeth er anrhydedd iddo gan Brifysgol Portland, a thraddododd yr anerchiad hwn yn y seremoni raddio.
<<Pan gefais y gwahoddiad i draddodi’r anerchiad hwn, gofynnwyd i mi a allwn roi sgwrs fer syml a oedd yn "uniongyrchol, agored, syml, gonest, angerddol, cryno, arswydus, brawychus ac urddasol." Dim pwysau o gwbl. 
Gadewch i ni ddechrau gyda’r rhan frawychus. Ddosbarth 2009: byddwch chi’n gorfod byw ar y ddaear ar adeg pan fo pob system fyw’n dirywio, a’r dirywiad hwnnw’n digwydd yn gynt ac yn gynt. Sefyllfa anhygoel i ryw raddau ... ond ni all yr un o’r papurau wedi’u hadolygu gan gymheiriaid sydd wedi cael eu cyhoeddi yn ystod y deng mlynedd ar hugain diwethaf wrthbrofi’r datganiad hwnnw. Yn y bôn, mae ar wareiddiad angen system weithredu newydd, chi yw’r rhaglenwyr, ac mae arnom angen y system cyn pen ychydig ddegawdau.
Cafwyd cyfres o gyfarwyddiadau gyda’r blaned hon, ond mae’n ymddangos eu bod wedi mynd ar goll. Anwybyddwyd rheolau pwysig fel peidiwch â gwenwyno’r dŵr, y pridd, neu’r aer, peidiwch â gadael i’r ddaear fynd yn orlawn, a pheidiwch â chyffwrdd y thermostat. Dywedodd Buckminster Fuller fod llong ofod y ddaear wedi’i dylunio mor gywrain fel na all neb ddweud ein bod mewn un. Mae’n hedfan drwy’r bydysawd ar gyflymdra o filiwn milltir yr awr, heb fod angen gwregys diogelwch. Mae digon o le i’ch traed ac mae’r bwyd yn wirioneddol dda—ond mae hynny i gyd yn newid.
Mae ysgrifen anweledig ar gefn eich diploma, a rhag ofn nad ydych wedi dod â sudd lemwn i ddadgodio’r neges, gallaf ddweud wrthych beth mae’n ei ddweud: Rydych chi’n Alluog, ac mae’r Ddaear yn Chwilio am Weithwyr. Ni allai’r ddaear anfon recriwtwyr neu gerbydau crand i’ch ysgol. Anfonodd y glaw, y machlud, ceirios aeddfed, jasmin sy’n blodeuo yn y nos, a’r person bach del sydd yn eich breuddwydion bob nos. Llyncwch yr abwyd. A dyma’r fargen: Anghofiwch fod y dasg hon o achub y blaned yn amhosib o fewn yr amser sydd ei angen. Peidiwch â chael eich dylanwadu gan bobl sy’n dweud beth sydd yn amhosib. Gwnewch beth mae angen ei wneud, a pheidiwch ag oedi i edrych a yw rhywbeth yn amhosib nes byddwch wedi gorffen.
Pan fydd pobl yn gofyn i mi a wyf yn besimistaidd neu’n optimistaidd ynglŷn â’r dyfodol, yr un yw fy ateb bob tro: Os ydych yn edrych ar wyddor yr hyn sy’n digwydd ar y ddaear a heb fod yn besimistaidd, nid ydych yn deall y data. Ond os ydych yn cyfarfod y bobl sy’n gweithio er mwyn adfer y ddaear hon a bywydau’r tlodion, a heb fod yn optimistaidd, nid yw eich calon yn curo. Yr hyn a welaf ym mhob cwr o’r byd yw pobl gyffredin sy’n barod i wynebu anobaith, grym, a galluoedd anhraethol er mwyn adfer rhyw fath o urddas, cyfiawnder, a harddwch i’r byd hwn. Yng ngeiriau’r bardd Adrienne Rich, "So much has been destroyed I have cast my lot with those who, age after age, perversely, with no extraordinary power, reconstitute the world." Ni allech gael gwell disgrifiad. Mae dynoliaeth yn dod at ei gilydd. Mae’n ail-lunio’r byd, ac mae’r gwaith yn cael ei wneud mewn ysgolion, ar ffermydd, mewn jyngls, pentrefi, campysau, cwmnïau, gwersylloedd ffoaduriaid, anialwch, pysgodfeydd a slymiau.
Rydych yn ymuno â lliaws o bobl sy’n gofalu am ei gilydd. Does neb yn gwybod faint o grwpiau a sefydliadau sy’n ymwneud â phynciau pwysicaf yr oes hon: newid hinsawdd, tlodi, datgoedwigo, heddwch, dŵr, newyn, cadwraeth, hawliau dynol, a mwy. Dyma’r mudiad mwyaf a welodd y byd erioed. Nid rheoli yw ei nod, ond creu cysylltiadau. Nid goruchafiaeth yw ei nod, ond gwasgaru crynodiadau grym. Fel Mercy Corps, mae’n gweithio y tu ôl i’r llenni ac yn cyflawni’r dasg. Er mor fawr yw’r mudiad hwn, does neb yn gwybod beth yw ei wir faint. Mae’n darparu gobaith, cefnogaeth, ac ystyr i biliynau o bobl yn y byd. Mae ei gryfder mewn syniadau, nid mewn grym.
Mae’n cynnwys athrawon, plant, gwerinwyr, pobl fusnes, rapwyr, ffermwyr organig, lleianod, artistiaid, gweithwyr y llywodraeth, pysgotwyr, peirianwyr, myfyrwyr, ysgrifenwyr diedifar, Mwslimiaid wylofus, mamau pryderus, beirdd, meddygon heb ffiniau, Cristnogion sy’n galaru, cerddorion stryd, Arlywydd yr Unol Daleithiau, ac fel y byddai’r awdur David James Duncan yn dweud, y Creawdwr, yr Un sy’n caru pob un ohonom gymaint.
Mae dysgeidiaeth rabinaidd sy’n dweud os yw’r byd yn dod i ben a’r Meseia’n cyrraedd, plannwch goeden yn gyntaf, ac yna edrychwch a yw’r stori’n wir. Nid yw ysbrydoliaeth yn cael ei chywain o litani’r hyn a allai ddigwydd i ni; mae’n bodoli ym mharodrwydd dynoliaeth i adfer, gwneud iawn, diwygio, ailadeiladu, adennill, ailddychmygu, ac ailystyried. Dyma sut y disgrifiodd Mary Oliver y broses o symud oddi wrth y pethau bydol tuag at ymdeimlad dwfn o fod mewn cysylltiad â’r byd byw: "One day you finally knew what you had to do, and began, though the voices around you kept shouting their bad advice".
Mae miliynau o bobl yn gweithio ar ran dieithriaid, er bod y rhaglenni newyddion yn sôn am farwolaeth dieithriaid. Mae gan y caredigrwydd hwn gan ddieithriaid darddiad crefyddol, chwedlonol hyd yn oed, ac mae ei wreiddiau’n ddwfn yn y ddeunawfed ganrif. Diddymwyr oedd y bobl gyntaf i greu mudiad cenedlaethol a rhyngwladol i amddiffyn hawliau pobl nad oeddent yn eu hadnabod. Cyn hynny, nid oedd unrhyw grŵp wedi cyflwyno cwyn ar ran rhywun arall. Roedd sylfaenwyr y mudiad hwn yn gymharol anadnabyddus - Granville Clark, Thomas Clarkson, Josiah Wedgwood - ac roedd eu nod yn chwerthinllyd ar yr olwg gyntaf: bryd hynny roedd tri o bob pedwar person yn y byd mewn caethiwed. Roedd bodau dynol wedi bod yn caethiwo'i gilydd ers oesoedd. A chyfarchwyd mudiad y diddymwyr ag anghrediniaeth. Gwatwarwyd y diddymwyr gan ladmeryddion ceidwadol a chyfeiriwyd atynt fel rhyddfrydwyr, blaengarwyr, ymyrwyr daionus, busneswyr a gweithredwyr. Dywedwyd wrthynt y byddent yn difetha’r economi ac yn gyrru Lloegr i dlodi. Ond am y tro cyntaf erioed daeth grŵp o bobl at ei gilydd er mwyn helpu pobl na fyddent byth yn dod i’w hadnabod, ac na fyddent byth yn cael unrhyw fudd uniongyrchol nac anuniongyrchol ganddynt. A heddiw mae miliynau ar filiynau o bobl yn gwneud hyn bob dydd. Dyma fyd sefydliadau dielw, cymdeithasau sifil, ysgolion, entrepreneuriaeth gymdeithasol sefydliadau anllywodraethol, a chwmnïau sy’n dewis cyfiawnder cymdeithasol ac amgylcheddol fel eu prif amcanion strategol. Mae cwmpas a maint yr ymdrech hon yn unigryw.
Nid rhywbeth "allan yna" yn rhywle yw’r byd byw, ond rhywbeth sydd yn eich calon. Beth wyddom ni am fywyd? Yng ngeiriau’r biolegydd Janine Benyus, mae bywyd yn creu’r amgylchiadau sy’n ffafriol i fywyd. Ni allaf feddwl am arwyddair gwell ar gyfer economi’r dyfodol. Mae gennym filoedd ar filoedd o gartrefi wedi’u gadael heb bobl a miloedd ar filoedd o bobl wedi’u gadael heb gartref. Mae gennym fancwyr sydd wedi methu yn rhoi cyngor i reolyddion sydd wedi methu ynglŷn â sut i achub asedau sydd wedi methu. Ni yw’r unig rywogaeth ar y blaned heb gyflogaeth lawn. Gwych. Mae gennym economi sy’n dweud wrthym ei bod yn rhatach mewn gwirionedd inni ddinistrio’r ddaear yn hytrach na’i hadnewyddu, ei hadfer a’i chynnal. Gallwch argraffu arian i achub banc ond ni allwch argraffu bywyd i achub planed. Ar hyn o bryd rydym yn dwyn y dyfodol, yn ei werthu yn y presennol, ac yn ei alw’n gynnyrch mewnwladol crynswth. Gallwn yr un mor rhwydd gael economi sy’n seiliedig ar wella’r dyfodol yn hytrach na’i ddwyn. Gallwn naill ai greu asedau ar gyfer y dyfodol neu ddwyn asedau’r dyfodol ymaith. Gelwir y naill yn adfer a’r llall yn ymelwa. A phryd bynnag rydym yn ymelwa ar y ddaear rydym yn ymelwa ar bobl ac yn achosi dioddefaint aruthrol. Nid ffordd o wneud eich hun yn gyfoethog yw gweithio er lles y ddaear, ond ffordd o fod yn gyfoethog.
Daeth y gell fyw gyntaf i fodolaeth bron i 40 miliwn o ganrifoedd yn ôl, ac mae ei disgynyddion uniongyrchol yng ngwythiennau pob un ohonom. Rydych yn llythrennol yr eiliad hon yn anadlu molecylau a anadlwyd i mewn gan Moses, y Fam Teresa, a Bono. Mae cysylltiad agos iawn rhyngom. Yr un yw ein tynged. Rydym yma gan mai breuddwyd pob cell yw bod yn ddwy gell. Ac mae breuddwydion yn dod yn wir. Ym mhob un ohonoch chi mae cwadriliwn o gelloedd, ac mae 90 y cant o’r rheini’n gelloedd ar wahân i gelloedd dynol. Mae’ch corff yn gymuned, a heb y micro-organeddau eraill hynny byddech yn marw mewn oriau. Mae pob cell ddynol yn cynnwys 400 biliwn o folecylau sy’n cynnal miliynau o brosesau rhwng triliynau o atomau.
Mae cyfanswm y gweithgaredd cellog sy’n digwydd mewn un corff dynol yn anhygoel: un septiliwn o weithredoedd ar un adeg benodol, rhif un gyda phedwar sero ar hugain ar ei ôl. Mewn milieiliad, mae’n corff wedi gweld deg gwaith mwy o brosesau nag sydd o sêr yn y bydysawd, sef yr union beth a ragfynegodd Charles Darwin pan ddywedodd y byddai gwyddoniaeth yn darganfod bod pob creadur byw "yn fydysawd bach, wedi’i ffurfio o nifer o organeddau ymluosogol, na allwch ddychmygu pa mor fach ydynt ac sydd mor niferus â sêr y nefoedd."
Felly mae gennyf ddau gwestiwn i bob un ohonoch: Yn gyntaf, allwch chi deimlo eich corff? Arhoswch am funud. Teimlwch eich corff. Un septiliwn o weithgareddau’n digwydd yr un pryd, ac mae’ch corff yn gwneud hyn gystal fel eich bod yn gallu ei anwybyddu, a meddwl am bethau eraill, fel pryd y bydd yr araith hon yn dod i ben. Gallwch ei deimlo. Dyma beth yw bywyd. Dyma pwy ydych chi.
Yr ail gwestiwn yw: pwy sy’n gofalu am eich corff chi? Pwy sy’n rheoli’r molecylau hynny? Nid plaid wleidyddol gobeithio. Mae bywyd yn creu’r amgylchiadau sy’n ffafriol i fywyd y tu mewn i chi, fel ym mhob agwedd ar fyd natur. Ein natur gynhenid yw creu’r amgylchiadau sy’n ffafriol i fywyd. Yr hyn y byddwn yn hoffi i chi ei ddychmygu yw bod dynoliaeth gyda’i gilydd yn arddangos doethineb cynhenid dwfn drwy ddod at ei gilydd i wella clwyfau a lleddfu sarhad y gorffennol.
Gofynnodd Ralph Waldo Emerson unwaith beth fyddem ni’n ei wneud pe bai’r sêr ddim ond yn dod allan unwaith bob mil o flynyddoedd. Ni fyddai neb yn cysgu’r noson honno, wrth gwrs. Byddai’r byd yn creu crefyddau newydd dros nos. Byddem yn ecstatig, yn orffwyll, mewn perlewyg oherwydd gogoniant Duw. Yn lle hynny, mae’r sêr yn dod allan bob nos ac rydym yn gwylio’r teledu.
Nid yw’r amser anhygoel hwn pan ydym yn ymwybodol o’n gilydd ym mhob rhan o’r byd ac o’r peryglon niferus sy’n bygwth gwareiddiad erioed wedi digwydd, mewn mil o flynyddoedd, nac mewn deng mil o flynyddoedd. Mae pob un ohonom ni mor gymhleth ac mor hardd â’r holl sêr sydd yn y bydysawd. Rydym wedi gwneud pethau mawr ac rydym wedi crwydro’n bell oddi ar y llwybr o ran parchu cread. Rydych chi’n graddio i wynebu’r her fwyaf rhyfeddol a syfrdanol a wynebodd unrhyw genhedlaeth erioed. Mae’r cenedlaethau o’ch blaen wedi methu. Wnaethon nhw ddim aros ar eu traed drwy’r nos. Tynnwyd eu sylw a methasant â sylweddoli, ym mhob eiliad o’u bodolaeth, bod bywyd yn wyrth. Mae natur yn eich galw i fod ar ei hochr hi. Allech chi ddim gofyn am well meistr. Y person mwyaf afrealistig yn y byd yw’r sinig, nid y breuddwydiwr. Yr unig adeg y mae gobaith yn gwneud synnwyr yw pan nad yw’n gwneud synnwyr i fod yn obeithiol. Dyma’ch canrif chi. Cymerwch hi a rhedwch fel pe bai’ch bywyd yn dibynnu arni. >>
Eich Tanysgrifiad:

Newid eich tanysgrifiad
Terfynu tanysgrifiad


Crewyd gan Joobi

Eitem 13.

Mae ymgynghoriad yn cael ei gynnal ar y Gyfarwyddeb Fframwaith Gwastraff ddiwygiedig - “The transposition of the revised Waste Framework Directive (Directive 2008/98/EC) England and Wales” – Os hoffech gael copi o’r ddogfen ymgynghori ebostiwch wfdu@defra.gsi.gov.uk neu ffoniwch 0207 238 1215.

Mae’r ymgynghoriad hwn yn ymdrin â materion megis hierarchaeth gwastraff, cyfrifoldeb estynedig y cynhyrchwr, ailddefnyddio ac ailgylchu, bio-wastraff a nifer o faterion eraill tebyg. Y dyddiad cau ar gyfer ymateb yw 9/10/09.

Gallaf anfon copi ebost llawnach o’r wybodaeth os oes angen. Yn ychwanegol at hyn, mae E-grawn GloballySusDCymru yn cynnwys llawer o wybodaeth am gynlluniau amrywiol ac ymgyngoriadau (gormod i’w rhestru yma). 

Eitem 14.

Mae Vicky Moller wedi creu gwefan ddefnyddiol – www.simplesite.com
Eitem 15.

Mae Tref Drawsnewid Hwlffordd yn cynnal Ffair Werdd, dydd Sadwrn, 19 Medi. Am fwy o wybodaeth, cysylltwch â saldavies@hotmail.co.uk 

DS: Mae fersiwn Saesneg o’r cylchlythyr hwn i’w weld ar wefan y Rhwydwaith: www.tenp.org.uk 

Ac yn olaf – Ni fyddaf yn gwneud unrhyw waith Rhwydwaith yn ystod mis Awst. Mwynhewch yr haf ac edrychaf ymlaen i gysylltu â chi unwaith eto ym mis Medi.

Dymuniadau gorau
Marc Mordey (Cydgysylltydd Rhwydwaith Amgylcheddol Sir Benfro)

29/7/09

1/5/09 – 21/7/09.


· Cafwyd nifer o gyfarfodydd gyda sefydliadau eraill – gydag Awdurdod Porthladd Aberdaugleddau (i drafod cynnal digwyddiad a’r posibilrwydd o gael cyllid – er nad oedd modd cael cyllid cynigiwyd rhywfaint o gymorth “ymarferol” ar ffurf defnydd o ystafelloedd cynhadledd). Yn ychwanegol at hyn, cynhaliwyd cyfarfod gyda Phennaeth Cynllunio a Swyddog Cronfa Datblygu Cynaliadwy Awdurdod Parc Cenedlaethol Arfordir Penfro i drafod mwy o weithio ar y cyd a hefyd y posibilrwydd o wneud cais am arian (gweler isod).


· Derbyniwyd a chymeradwywyd tri chais am aelodaeth, sef ceisiadau gan Dref Drawsnewid Hwlffordd, Cymdeithas Mudiadau Trafnidiaeth Gymunedol Sir Benfro a Grŵp Ynni De-ddwyrain Sir Benfro. Ceir mwy o wybodaeth a manylion cysylltu ar gyfer pob grŵp ar wefan y Rhwydwaith. Yn y cyfamser - CROESO!


· Mae llawer o wybodaeth am ymgyngoriadau a digwyddiadau wedi eu rhoi ar y wefan – www.tenp.org.uk – ac mae’r calendr wedi cael ei ddiweddaru’n rheolaidd. Paratowyd adroddiad yn cynnwys y wybodaeth ddiweddaraf i’r aelodau ym mis Mai ac mae hwn hefyd i’w weld ar y wefan.

· Mae Bwrdd yr Ymddiriedolwyr wedi cyfarfod unwaith (30/6/09) ac mae rhaglen ddigwyddiadau a gweithgareddau ar gyfer yr hydref/dechrau’r gaeaf wedi cael ei pharatoi (gweler isod).


· Cynhaliwyd y digwyddiad Tariffau Bwydo i Mewn ar 21/5/09 – daeth dros 70 o bobl ynghyd ar gyfer y digwyddiad a chafwyd adborth cadarnhaol iawn i’r gynhadledd (a drefnwyd ar y cyd â Chanolfan Eco Gorllewin Cymru). Mae adroddiad am y gynhadledd i’w weld ar wefan y Rhwydwaith.


· Mae’r Cynllun Busnes wedi cael ei adolygu a’i ailwampio, ac mae i’w weld ar wefan y Rhwydwaith. 


· Cafwyd gohebiaeth e-bost gyson am nifer o wahanol bynciau gyda’r sefydliadau sy’n aelodau o’r rhwydwaith. 


· Mae gwaith wedi cael ei wneud gan yr Ymddiriedolwyr ac aelodau eraill mewn ymateb i broses y Cynllun Datblygu Lleol (Cyngor Sir Penfro ac Awdurdod Parc Cenedlaethol Arfordir Penfro).


· Mynychodd y cydgysylltydd ddiwrnod rhwydwaith ar y Newid yn yr Hinsawdd. 



_1311402501.doc
Bachu Bws Mini – cael Cymunedau i Symud

Lansiwyd cynllun Bachu Bws Mini Sir Benfro yn y Fforwm Trafnidiaeth Gymunedol yn Nhreletert ar 8 Mehefin. Mae’r syniad yn syml: cysylltu grwpiau cymunedol ac ysgolion sydd â bws mini â grwpiau sydd angen un.  


“Mae’n debyg i wasanaeth cyfarfod ar gyfer trafnidiaeth gymunedol!” meddai Rachel Evans, Cadeirydd Cymdeithas Mudiadau Trafnidiaeth Gymunedol Sir Benfro, sy’n datblygu’r cynllun. “Mae pawb ar ei ennill: Mae grwpiau sy’n berchen ar fysiau mini’n cael incwm gan grwpiau defnyddwyr, sy’n helpu iddynt dalu costau rhedeg ac adnewyddu eu cerbydau. Mae grwpiau sy’n benthyg yn cael mynediad at gludiant fforddiadwy heb y gost a’r cyfrifoldeb o fod yn berchen ar eu bws eu hunain”.  


Mae 34 o fysiau mini eisoes wedi eu cofrestru gyda’r cynllun, sy’n caniatáu i grwpiau cymunedol ddefnyddio bysiau mini bach a mawr, a rhai sy’n addas ar gyfer cadeiriau olwyn, mewn lleoliadau ar hyd a lled sir Benfro.  


“Fel arfer, disgwylir i grwpiau sy’n dymuno benthyg bws mini drwy’r cynllun ddarparu gyrrwr”, meddai Rachel Evans. “Er hynny, mae gennym griw o wirfoddolwyr i helpu grwpiau sydd heb eu gyrrwr eu hunain”. Mae pob gyrrwr wedi cael ei hyfforddi i safon achrededig genedlaethol Cynllun Ymwybyddiaeth Gyrwyr Bysiau Mini.


Gall unrhyw grŵp cymunedol neu sefydliad dielw yn Sir Benfro ddefnyddio’r cynllun. Bydd y 100 grŵp cyntaf i fynegi diddordeb yn cael talebau tuag at gost hyfforddi gyrrwr. Am fwy o wybodaeth, ffoniwch y Cydgysylltwyr Archebu ar 0800 783 1584. 


Ariennir Bachu Bws Mini Sir Benfro gan y Gronfa Loteri Fawr a Chynllun Datblygu Gwledig Cymru 2007-2013, sy’n cael ei ariannu gan Lywodraeth Cynulliad Cymru a Chronfa Amaethyddol Ewrop ar gyfer Datblygu Gwledig.


Nodiadau i’r Golygydd

· Manylion y llun:  Adrian Davies, cydgysylltydd bws mini Cludiant Gwirfoddol Sir Benfro yn Noc Penfro, yn rhoi’r allweddi i’r Cynghorydd Maureen Colgan, Dirprwy Faer Doc Penfro, ar ran Eglwys Gymunedol Sant Ioan, un o ddefnyddwyr cyntaf Bachu Bws Mini Sir Benfro.   


· Manylion cysylltu:  Mary Smith 01239 821095

Y NEWYDDION DIWEDDARAF (Gorffennaf 2009)


CYNGOR SIR PENFRO YN YSTYRIED DEWISIADAU YNNI ADNEWYDDADWY

Mae Prif Swyddogion ac Aelodau Cyngor Sir Penfro ar hyn o bryd yn trafod papur polisi, sy’n ystyried nifer o ddewisiadau ynni adnewyddadwy pellgyrhaeddol eu heffaith a allai gael eu mabwysiadu gan y Cyngor Sir yn y dyfodol. 

Mae hyn yn newyddion da i’r amgylchedd ac mae’n gam pwysig tuag at wneud y sir yn Sir Gynaliadwy, sef prif nod y Rhwydwaith.


Yr hyn sy’n ‘ysgogi’ trafodaethau’r Cyngor Sir yw Ymrwymiad y Deyrnas Unedig i Leihau Carbon, a fydd yn dod i rym yn 2010. Bydd yr ymrwymiad hwn yn galw ar bob un o’r defnyddwyr ynni mawr i leihau eu hallyriadau C02. Bydd peidio â gwneud hynny’n arwain at gosb ariannol (mae’r dull gweithredu’n debyg i’r dreth tirlenwi ar gyfer gwastraff). Am fwy o fanylion ewch i: www.lga.gov.uk/lga/publications/publication-display.do?id=1933844.


Er bod y Rhwydwaith yn aml yn feirniadol, ond mewn modd adeiladol, o fethiant y Cyngor Sir i fabwysiadu egwyddorion Datblygu Cynaliadwy yn ei bolisïau a’i arferion rydym hefyd yn awyddus i hyrwyddo ‘newyddion da’.


Mae Cyngor Sir Penfro eisoes wedi cymeradwyo diffodd goleuadau stryd, rhwng hanner nos a 5 y bore, fel ffordd o arbed ynni ac arian. 


Ysgol Arbennig newydd Portfield yw un o’r rhai cyntaf yng Nghymru i gael gradd ‘A’ am effeithlonrwydd ynni. Rydym wedi cael sicrwydd bod pob adeilad newydd sy’n cael ei ystyried gan y Cyngor Sir, yn y cam cynllunio, yn gynllun gradd ‘A’.


Mae arian ar gyfer buddsoddiad cyfalaf yn amlwg yn fater sy’n achosi cryn bryder i bob corff cyhoeddus, ond mae arbed ynni’n dda i’r amgylchedd ac i’r pwrs cyhoeddus. 


Mae Papurau Gwyn Llywodraeth y Deyrnas Unedig ar Ynni, (a gyhoeddwyd ar 15 Gorffennaf) yn cynnwys mwy o fanylion am y Tariffau Bwydo i Mewn (Arian yn Ôl am Ynni Glân). Disgwylir i’r rhain fod yn hwb sylweddol i fuddsoddiad mewn ynni adnewyddadwy, ac os manteisir ar y cyfleoedd, gallent leihau C02 a chreu swyddi yn lleol.


CM 14/7/09



